
Kisa k ap pase nan Lekòl Leta Vil Nouyòk 
   

   

   
   

schools.nyc.gov/MessagesForFamilies 
 

Novanm 2025 
Mizajou pou fanmi sa a bay enfòmasyon enpòtan sou admisyon nan kindergarten pou otòn 2026, delè pou 

admisyon ki gen pou rive, konferans paran-pwofesè nan mwa novanm lan, premye Jounen aksyon pou 
pwoteje klima pou ane lekòl 2025-2026 la, preparasyon pou aprantisaj adistans, ak Kont Lekòl Vil Nouyòk la. 
 

Kontni 
• Admisyon nan kindergarten pou otòn 

2026 
• Delè pou admisyon ki gen pou rive  
• Konferans paran-pwofesè an novanm  

• Jounen aksyon pou pwoteje klima 
• Kont Lekòl Vil Nouyòk (New York City 

Schools, NYCSA) 

 

Peryòd admisyon pou kindergarten ap kòmanse 9 desanm 
Apati madi 9 desanm, timoun Vil Nouyòk ki fèt an 2021 kapab patisipe nan admisyon kindergarten pou otòn 2026. 
Ou ka ajoute pwogram pou Elèv ki gen don ak talan (Gifted & Talented, G&T) ak pwogram an de lang nan aplikasyon 
pitit ou a nanMySchools.nyc; Y ap detèmine si yo elijib pou G&T apre w fin aplike. Pou jwenn plis enfòmasyon sou 
pwosesis admisyon nan kindergarten ane sa a, ale sou sitwèb ofisyèl "Kindergarten" nou an nan 
schools.nyc.gov/K.  

Peryòd aplikasyon kindergarten pou otòn 2026 la ap fèmen vandredi 23 janvye 2026. 
 

Rapèl: Delè pou admisyon ki gen pou rive  
Gen de delè enpòtan pou admisyon k ap vini nan kòmansman mwa desanm lan! Peryòd aplikasyon lekòl segondè  
ap fèmen mèkredi 3 desanm, epi aplikasyon lekòl presegondè ap fèmen vandredi 12 desanm. Ale sou 
schools.nyc.gov/Admissions pou plis enfòmasyon sou chak pwosesis admisyon. 

Rapèl: Konferans pwofesè-paran 
N ap raple ane sa a, dezyèm tou konferans paran-pwofesè vityel la (parent-teacher conferences, PTC) ap kòmanse 
jedi 6 novanm. Nan dat reyinyon paran-pwofesè apremidi yo, elèv ap kite lekòl la twazèdtan avan lè regilye yo konn 
lage a. 
 Konferans paran-pwofesè nan aswè yo ap fèt ant 4:30 p.m. ak 8:00 p.m. Tanpri sonje dat ak lè yo ka varye selon 
lekòl la ak nivo klas la—kontakte lekòl pitit ou a pou konfime orè PTC li a ak kijan pou pwograme konferans ou a, ki 
ka yon reyinyon anpèsòn si ou prefere. Ale sou schools.nyc.gov/ptc pou jwenn konsèy ak oryantasyon. 
 

Jounen aksyon pou pwoteje klima 
Premye jounen aksyon NYCPS pou pwoteje klima pou ane lekòl 2025–2026 la ap mèkredi 19 novanm! Nan chak 
jounen aksyon pou pwoteje klima, kominote lekòl leta Vil Nouyòk yo angaje yo nan aktivite ki mete aksan sou 
edikasyon sou klima ak pratik dirabilite ki konekte avèk tèm jounen an. Tèm pou mwa novanm lan, “Dechè,” 
ankouraje lekòl pou yo planifye pandan tout mwa a aktivite ki ede elèv ak fanmi  konprann enpòtans pou yo diminye 
kantite dechè yo pwodui. Ale sou schools.nyc.gov/ClimateAction pou jwenn plis enfòmasyon. 
 

Prepare pou aprantisaj adistans 
Pandan sezon fredi a ap pwoche, li enpòtan pou sonje si bilding lekòl dwe fèmen akòz yon ijans tankou move tan, 
tout elèv K–12 pral patisipe nan aprantisaj adistans apati lakay yo. Timoun k ap patisipe nan LYFE oswa nan yon 
pwogram 3-K oswa Pre-K nan yon lekòl primè oswa yon Sant Pre-K ta dwe patisipe nan eksperyans aprantisaj 
adistans lan dapre sa pwogram yo a mete a.  

Pale avèk lekòl ou a dirèkteman si pitit ou a toujou bezwen yon aparèy ki fonksyone epi ki konekte avèk entènèt nan 
men NYCPS. Ou ka jwenn konsèy sou fason pou kòmanse itilize aparèy yo prete w la nan 
schools.nyc.gov/NYCPSdevices.  

Familyarize w alavans avèk resous pitit ou a bezwen pou patisipe nan aprantisaj adistans lan:  

• Chak elèv aktif nan NYCPS resevwa yon Kont elèv NYCPS, ki konekte yo avèk tout zouti aprantisaj dijital 
NYCPS yo avèk jis yon sèl koneksyon. Jwenn plis enfòmasyon nan schools.nyc.gov/StudentAccounts. 

o Si w gen dout sou non itilizatè (username) ak modpas (password) kont NYCPS pitit ou a, tanpri ale 
sou selfservice.schools.nyc oswa mande lekòl ou a pou ede w. 

• Aprann plis sou zouti aprantisaj dijital, NYCPS itilize nan schools.nyc.gov/DigitalLearning. 
 

Kont lekòl vil nouyòk (New York City Schools, NYCSA) 
Kreye yon Kont lekòl NYC (NYC Schools Account, NYCSA) lè ou suiv eksplikasyon yo nan 
schools.nyc.gov/NYCSA. Ou ka itilize NYCSA pou w rete okouran sou nòt pitit ou a, mwayen transpò, prezans, 
Pwogram edikasyon endividyèl (Individualized Education Program, IEP) si sa aplikab, ak plis  toujou. Lekòl pitit ou a 
itilize enfòmasyon kontak yo bay nan NYCSA ak fòm "kat ble" anyèl la pou kontakte ou, donk asire w enfòmasyon 
kontak pou ijans ou yo ajou ak egzak! 

Avèk NYCSA ou ka tou:  

• Ranpli ak siyen fòm dijital pou lekòl pitit ou a. 
• Jwenn aksè nan sipò teknik avèk aparèy   (supporthub.schools.nyc). ak platfòm NYCPS atravè SupportHub 

• Resevwa enfòmasyon nan men gwoup paran tankou Konsèy edikasyon kominotè ak vil  la (Community and 
Citywide Education Councils, CCEC) ak Asosyasyon paran/Asosyasyon paran pwofesè (PA/PTA) lekòl ou a 

http://schools.nyc.gov/

